
ᓇᓕᓂ ᕚᑦᑕᐹᓕ – ᐊᖏᒧᖅᑳᒻᒪᕆᒃ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 

ᖁᔭᓐᓇᒦ ᔮᓐ ᖃᐅᔨᑎᑦᑎᒃᑲᓐᓂᕋᕕᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᓄᑦ ᐱᓕᕆᐊᒃᓴᕆᔭᐅᔪᓂᒃ 
ᐱᓕᕆᖃᑎᖃᖅᐸᒡᓗᑎᒃ ᐱᓕᕆᖃᑎᒋᔭᑦᑎᓐᓂᒃ ᐊᒻᒪ ᑎᒍᒥᐊᖅᑎᐅᔪᓂᒃ. ᑕᐃᒪᓕ ᑐᓴᖅᑲᐅᒐᔅᓯ 
ᐅᕙᓃᑐᓕᒫᓂ ᐅᓪᓗᒥ, ᑲᔪᓯᓂᐊᖅᑐᒍᑦ ᐱᓕᕆᖃᑎᖃᖅᐸᒡᓗᑕ ᐃᓚᒌᒃᑐᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓇᓱᒡᓗᑕ ᓄᓇᕗᒥᑦ.  

ᐊᕐᕌᒍ ᓇᑉᐸᕐᓗ ᖃᓄᐃᓕᐅᕈᓘᔭᕐᓇᕋᑖᕐᒪᓐ. ᐱᓕᕆᖃᑎᖃᕈᓐᓇᓚᐅᕋᒪᑦ ᐊᒻᒪ ᑕᑯᑲᑕᒃᖢᖓ 
ᐃᓄᒃᑎᐊᕙᖕᓂᒃ ᐊᒻᒪᓗ ᐱᓇᓱᒃᒪᕆᖃᑦᑕᖅᑐᓂᒃ.  

ᐆᒧᖓ ᐱᓕᕆᐊᒧᑦ ᐅᑯᐊ ᐱᒋᐊᕈᑎᒻᒪᕆᐅᓯᒪᖕᒪᑕ ᖃᐅᔨᒪᓂᕐᒧᑦ ᑲᑎᒪᔨᕋᓛᑦ. ᐱᒻᒪᕆᐅᓂᖓᓄᑦ 
ᐱᓕᕆᐊᖃᕐᓂᖅ ᐱᑦᑎᐊᖃᑦᑕᐅᑎᕙᙱᓐᓂᕐᒥᒃ ᐊᒻᒪ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, 
ᑲᑎᒪᔨᕋᓛᑦ ᐊᔾᔨᒌᙱᑦᑑᑎᓂᒃ ᑲᑎᔾᔨᖃᑎᒌᖕᓂᙶᖅᑐᑦ, ᑕᒪᐃᓐᓂ ᒐᕙᒪᒃᑯᓐᓂᒃ, 
ᒐᕙᒪᐅᙱᑦᑐᓂᒡᓗ, ᒪᓕᒐᓕᕆᔨᒃᑯᑦ ᐊᒻᒪ ᒪᓕᒐᓕᕆᓂᐅᙱᑦᑐᒃᑯᑦ.  

ᖁᔭᓐᓇᒦᒻᒪᕆᐊᓗᒃ ᑲᑎᒪᔨᓕᒫᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ ᐃᓚᒋᔭᐅᕝᕕᒋᔭᖏᓐᓄᑦ. 
ᐱᓕᕆᐊᖃᕐᓯᒪᖕᒪᑕ ᐊᒻᒪ ᐱᓇᓱᖃᑕᐅᑦᑎᐊᖅᖢᑎᒃ ᐊᒻᒪᓗ ᐅᖃᓪᓚᖃᑕᐅᖃᑦᑕᖅᖢᑎᒃ. 
ᖃᐅᔨᒪᓂᐅᔪᑦ ᐊᒻᒪ ᐊᔪᙱᔾᔪᑎᐅᔪᑦ ᐅᑯᓇᙵᑦ ᐃᓄᖕᓂ ᐃᑲᔫᑎᒻᒪᕆᐅᓚᐅᕐᑐᐃᑦ ᐅᓇ 
ᐱᓕᕆᐊᒃᓴᖅ ᐱᓕᕆᐊᕆᔭᐅᔪᓐᓇᓚᐅᕐᒪᑦ ᐊᑐᕈᑎᖓᒍᑦ, ᓈᒻᒪᓈᕐᓯᒪᔪᒃᑯᓪᓗ ᐊᒻᒪ 
ᐃᓱᒪᒋᔭᖃᑲᑕᑦᑎᐊᕐᓂᒃᑯᑦ.  

ᐱᕕᖃᕈᒪᓪᓗᖓ ᑲᑎᒪᔨᓄᑦ ᑲᑎᒪᔨᒋᔭᑦᑎᓐᓂᒃ ᖃᐅᔨᒪᔭᐅᖁᔨᓪᓗᖓ ᐅᑯᓂᖓ: 

• YWCA-ᐊᒡᕕᒃ ᑲᑐᔾᔨᖃᑎᒌᑦ – ᐊᐅᓚᑦᑎᔨ ᑐᑭᒧᐊᖅᑎᑦᑎᔨ ᓯᐅᕆ ᐅᕌᐳᑦᓴᓐ; ᐊᒻᒪ 
ᐊᐅᓚᑦᑎᔨ ᑐᑭᒧᐊᖅᑎᑦᑎᔨᐅᓚᐅᕐᓯᒪᔪᖅ ᑭᐅᕈᓕᓐ ᐊᓇᕈᐊᖅ  

• ᐃᓅᓱᒃᑐᓄᑦ ᑭᒡᒐᖅᑐᐃᔨ ᐊᒻᒪᓗ ᓄᓇᕗᒥᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᑎ ᑕᕐᕋᓕᒃ ᐃᐊᑯᔅ  

• ᑎᑭᖢᒍ ᕕᕝᕗᐊᕆ 2020, ᑐᙵᓱᒃᑎᑦᑎᓚᐅᕐᓯᒪᒐᑦᑕ ᔫᓂᕘᓯᑎ ᐋᐴᑕᒥ, 
ᐃᓕᓴᐅᔨᐅᖃᑕᐅᔪᖅ ᐳᕆᓯᓚ ᕗᕌᔨ  



ᐅᖃᐅᓯᐅᓂᐊᖅᑐᑦ ᑎᑎᕋᐅᓯᐅᓯᒪᔪᑦ (ᕙᑦᑕᐸᓕ)  ᒫᔅᓯ 8, 2021 
 

  2 

• ᒪᓕᒐᕐᓂᒃ ᑐᑭᓯᓐᓂᐊᕐᕕᒃᑯᑦ. ᐃᓚᒌᓄᑦ ᒪᓕᒐᓕᕆᓂᕐᒧᑦ ᓗᐊᐃᔭ ᓈᓐᓯ ᕼᐊᓕᐅ; 
ᖁᔭᓕᔪᒪᒐᒃᑭ ᐱᓕᕆᖃᑎᒋᔭᒃᑲ ᓄᓇᕗᒥᑦ ᒪᓕᒐᓕᕆᔨᐅᔪᓂᒃ ᐅᕙᑦᑎᓐᓂᒃ 
ᐃᓚᐅᔪᓐᓇᓕᕐᓯᒪᖕᒪᑕ ᐅᓪᓗᒥ  

• ᑭᒡᒐᖅᑐᐃᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ, ᕼᐊᐃᒐ ᐃᓪᓚᐅᖅ-ᓴᓪᓗᕕᓂᖅ, 
ᑐᑭᒥᐊᖅᑎᑦᑎᔨ ᐃᓄᖕᓅᖓᔪᓄᑦ ᐊᑐᐊᒐᓕᕆᓂᕐᒥᒃ  

• ᐃᖅᑲᖅᑐᐃᔨᕋᓛᖅ ᓂᑰᓪ ᓯᒃᒪ 

ᓄᓇᕗᒥᑦ ᒐᕙᒪᒃᑯᓐᓂᒃ: 

• ᒪᓕᒐᓕᕆᔨᒃᑯᑦ: 

o ᔭᓯᑲ ᔭᖕ, ᒥᓂᔅᑕᐅᑉ ᑐᒡᓕᒐᑕ ᐃᑲᔪᖅᑎᖓ, ᑭᒃᑯᓕᒫᓂᒃ 
ᐱᕐᕈᓗᐊᕿᑎᑦᑎᑦᑕᐃᓕᓂᕐᒧᑦ  

o ᑯᕆᔅᑏᓐ ᐊᐃ, ᑐᑭᒧᐊᖅᑎᑦᑎᔨᐅᑲᐃᓐᓇᕐᑐᖅ – ᓄᓇᓕᖕᓂ ᒪᓕᒐᓕᕆᓂᕐᒧᑦ 

o ᑖᓇ ᐆᓴᓐ-ᕼᐊᑯᖓᒃ, ᐊᐅᓚᑦᑎᔨᐅᑲᐃᓐᓇᕐᑐᖅ – ᓄᓇᓕᖕᓂ ᒪᓕᒐᓕᕆᓂᕐᒧᑦ  

o ᓈᑕᓕ ᓴᒎᕈ, ᐱᓕᕆᓕᒪᓂᕐᓴᖅ ᐊᑐᐊᒐᓂᒃ ᖃᐅᔨᓴᖅᑎ 

o ᐅᕇᑕ ᓯᑐᕆᒃᓚᓐ, ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᕕᓂᖓ. ᐃᓄᓕᒫᓄᑦ 
ᐊᑦᑕᓇᔾᔭᐃᖅᓯᒪᓂᖅ  

• ᐃᓄᓕᕆᔨᒃᑯᑦ, ᒫᒍᕆᑦ ᕗᐊᒧᓪ, ᐃᓚᒌᓂᒃ ᐋᓐᓂᖅᓱᐃᕆᕙᒃᑐᓕᕆᓂᕐᒥᒃ ᐱᓕᕆᔨᒻᒪᕆᒃ 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᒫᒍᕆᑦ ᐱᐅᓯ, ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ 
ᓴᕿᑎᑦᑎᔨᒻᒪᕆᒃ  

ᐊᒃᓱᐊᓗᒃ ᐃᒃᐱᒋᓂᖃᖅᐳᖓ ᐅᒃᐱᕈᓱᒍᓐᓇᕐᓂᕐᒥᒃ ᑕᑯᓪᓗᖓ ᑕᕝᕙᓃᑦᑐᓂᒃ ᐅᓪᓗᒥ, 
ᐅᖃᓪᓚᖃᑎᒌᒍᑎᒋᖃᑦᑕᓚᐅᕐᑕᕗᑦ ᐊᒻᒪᓗ ᐅᓄᒻᒪᕆᒃᑐᑦ ᑎᑎᕋᖃᑦᑕᐅᑎᕕᓂᖅᐳᑦ ᖃᕋᓴᐅᔭᒃᑯᑦ 
ᖃᓄᐃᓕᐅᕈᑎᒻᒪᕆᐅᓕᕐᓂᖓᓄᑦ.  

ᐊᑐᓂ ᑲᑐᔾᔨᖃᑎᒌᖑᔪᓂᒃ ᑭᒡᒐᖅᑐᐃᔪᑦ ᐅᑯᓇᓂ ᖃᐅᔨᒪᓂᕐᒧᑦ ᑲᑎᒪᔨᕋᓛᓂ ᐱᓕᕆᐊᖃᖅᑐᑦ 
ᐅᖃᐅᔨᖃᓕᖅᑎᑦᑎᓂᕐᒥᒃ ᐱᑦᑎᐊᖃᑦᑕᐅᑎᕙᙱᓗᐊᕐᓂᕐᒥᒃ ᐊᒻᒪ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᓇᕗᒥᑦ – ᒪᐅᓇ ᐃᓅᓯᓕᕆᓂᕐᒧᑦ ᐱᔨᑦᑎᕋᐅᑎᑎᒍᑦ ᐊᒻᒪ ᐱᓕᕆᐊᒃᓴᑎᒍᑦ, ᐅᓗᕆᐊᓇᙱᑦᑐᒥ 
ᐃᓂᖃᓕᖅᑎᑦᑎᕙᖕᓂᖅ ᐊᕐᓇᓄᑦ ᐊᒻᒪ ᓱᕈᓯᖏᓐᓄᓪᓗ ᐅᐸᒃᑕᐅᔪᓐᓇᖅᑐᓂᒃ, ᒪᓕᒐᓕᕆᓂᒃᑯᑦ 
ᐃᑲᔪᖅᑕᐅᕙᖕᓂᖅ ᐊᒻᒪ ᑎᑎᕋᖅᐸᓪᓕᐊᓂᖅ/ᐋᖅᑭᒃᓱᐃᕙᓪᓕᐊᓂᖅ ᐊᑐᐊᒐᕐᓂᖅ 
ᐊᑐᕈᓐᓇᖅᑐᓂᒃ.  

ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᓂᖅ ᐆᒧᖓ ᐱᓕᕆᐊᒃᓴᒧᑦ ᖃᓄᐃᓕᐅᕈᑎᒃᓴᕆᓂᐊᖅᑕᑦᑎᓐᓂ 
ᖃᐅᔨᓇᓱᒍᓐᓇᕈᑎᒋᓪᓗᑎᒍᑦ ᐃᓄᑑᔪᓐᓃᕆᐊᖃᕐᓂᕐᒥᒃ ᐱᓕᕆᐊᖃᕐᓂᒃᑯᑦ ᐊᒻᒪ 
ᐱᓕᕆᖃᑎᒌᒋᐊᖃᕐᓂᕐᒥᒃ. ᖃᓄᕐᓕᑭᐊᖅ ᑕᐃᒪᐃᙱᑦᑐᓐᓇᕋᑦᑕ? 

ᐃᓚᖏᑦ ᐃᓱᒪᓕᐊᕆᔭᐅᔪᑦ ᑲᑎᑕᐅᕙᓪᓕᐊᔪᓂᒃ ᐅᖃᐅᓯᖃᕈᑎᐅᓚᐅᕐᑐᖅ ᐸᓖᓯᒃᑯᑦ ᖃᓄᖅ 
ᐱᓕᕆᐊᖃᕆᐊᖃᕐᓂᖏᓐᓂᒃ. ᖁᔭᓐᓇᒦᒃ ᐸᓖᓯᒃᑯᓐᓄ ᐅᕙᑦᑎᓐᓂ ᑲᑎᖃᑎᖃᕈᓐᓚᕐᒪᑕ ᐅᓪᓗᒥ. 
ᐊᖓᔪᖅᑳᖅ ᑲᒪᔨᐅᔪᖅ ᔫᓐᔅ, ᐃᖅᑲᐅᒪᔭᕗᑦᑕᐅᖅ ᑖᓐᓇ ᑰᐳᕈᓪ. ᔭᐃᒥ ᓴᕕᑲᑖᖅ 
ᐃᓚᒋᔭᐅᖃᑕᐅᓕᕐᓂᑯ ᓯᕗᓪᓕᕐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄ ᐊᒻᒪ ᐸᐅᒃᑑᑎᒃᑯᓐᓂ 
ᑲᑎᖃᑎᒋᓚᐅᕐᓯᒪᒐᑦᑎᒍᑦ ᔫᓂ 2019 ᖃᐅᔨᓴᖅᐸᓪᓕᐊᓂᕐᒧᑦ ᐱᐊᓂᒃᐸᓪᓕᐊᓕᕐᑎᓪᓗᑕ.  

ᐱᓕᕆᐊᒃᓴᑦᑎᓐᓂᒃ ᐱᓇᓱᖕᓂᕗᑦ ᓴᙱᒃᑎᑉᐹᓪᓕᕋᓱᒃᖢᑎᒍᑦ ᐱᓕᕆᖃᑎᒌᖕᓂᒃᑯᑦ 
ᖃᓄᐃᓕᐅᕈᑎᒃᓴᓂ ᐊᒻᒪᓗ ᐅᖃᓪᓚᖃᑎᒌᒍᑎᐅᓯᒪᔪᑦ ᐱᒻᒪᕆᐅᓕᖅᑕᐅᕙᓪᓕᐊᓇᓱᒃᖢᑎᒃ ᐊᒻᒪᓗ 
ᖃᓄᐃᓕᐅᕈᑎᐅᓕᕈᓐᓇᕐᓂᐊᕐᓗᑎᒃ:  

ᖃᐅᔨᒪᓕᖁᒋᕙᔅᓯ ᐃᓚᖏᓐᓂᒃ ᓄᓇᕗᒥᑦ ᒐᕙᒪᒃᑯᓐᓄᑦ ᐱᔨᑦᑎᕋᐅᑎᓕᕆᔨᒃᑯᓐᓂᒃ ᐱᓕᕆᔨᐅᔪᓂᒃ 
ᐅᓐᓅᔪᖅ. ᐅᕙᓃᑦᑐᑦ ᑐᓴᖅᑎᑦᑎᓇᓱᒃᖢᑎ ᐃᑲᔪᕈᑎᒃᓴᐅᔪᓂᒃ ᐊᒃᑐᐊᔪᓂᒃ 
ᐱᑦᑎᐊᖃᑦᑕᐅᑎᕙᙱᓐᓂᕐᒥᒃ ᐊᒻᒪ ᐃᓚᒌᑦ ᐋᓐᓂᖅᓱᐃᕆᖃᑎᑕᓗᐊᕐᓂᖏᓐᓂᒃ.  

ᐅᑯᐊ YWCA-ᐊᒡᕕᒃ ᑲᑐᔾᔨᖃᑎᒌᑦ ᑐᓴᐅᒪᔭᐅᔭᕆᐊᖃᖅᑐᓂᒃ ᑐᓴᖅᑎᑦᑎᓚᐅᕐᒥᔪᑦ ᐱᓕᕆᐊᑎᑦᑎᒍᑦ 
ᒪᑭᒋᐊᕐᓂᖅ: ᐃᓄᖕᓂ ᐊᕐᓇᓂᒃ ᓴᙱᒃᑎᕚᓪᓕᖅᑎᑦᑎᓂᖅ ᓄᓇᓕᖕᓂ ᐅᐱᕐᖔᖅ 
ᐱᒋᐊᖅᑕᐅᔪᒪᔪᑦ. ᐅᓇ ᐱᓕᕆᐊᒃᓴᖅ ᐃᑲᔪᕐᓂᐊᖅᑐᖅ ᐃᓄᖕᓂ ᐊᕐᓇᓂᒃ ᐱᓕᕆᐊᑎᒍᑦ 
ᐊᐅᓚᑦᑎᔨᐅᔪᓐᓇᕐᓯᓗᑎᒃ ᐱᓕᕆᐊᖃᕐᓂᕐᒧᑦ ᐋᖅᑭᒋᐊᕈᑎᐅᔪᓐᓇᖅᑐᓂᒃ ᓲᕐᓗ ᐊᖑᑎ ᐊᕐᓇᒥ 
ᐋᓐᓂᕐᓱᐃᕆᖃᑦᑕᕐᓂᖏᑦ ᓄᓇᖏᓐᓂᒃ ᐊᒻᒪ ᓄᓇᕗᓕᒫᒥ. ᐅᐱᕐᖔᕐᒧᑦ ᐱᓕᕆᐊᖑᓂᐊᕐᑐᓂᒃ, 
ᓄᓇᓕᖕᓂ ᖃᓄᐃᓕᐅᖅᑎᑦᑎᓂᐊᕐᑐᖅ ᐃᖃᓗᖕᓂ ᐊᒻᒪ ᐸᖕᓂᕐᑑᒥ ᐃᑲᔪᕋᓱᖕᓂᕐᒧᑦ ᐃᓄᐃᑦ 
ᐊᕐᓇᐃᑦ ᐊᐅᓚᑦᑎᔨᐅᔪᓐᓇᕐᓂᖏᓐᓂᒃ.  

ᑐᙵᓱᒃᑎᒃᑭᕙᔅᓯ ᑕᑯᒋᐊᖁᓪᓗᓯ ᐊᔾᔨᙳᐊᖃᕐᕕᒃᒧᑦ ᐅᑯᓄᖓ ᐋᖅᑭᒃᑕᐅᓯᒪᓪᓗᓂ ᖁᓪᓕᖅ 
ᓄᓇᕗᒥᑦ ᐊᕐᓇᓄᑦ ᑲᑎᒪᔨᕐᔪᐊᓄᑦ ᐅᓐᓄᒃ ᐅᕙᓂ ᓄᓇᑦᑕ ᓱᓇᒃᑯᑕᖏᑦ ᑕᑯᔭᒐᖃᕐᕕᒃᒥᑦ. ᑲᑎᒪᔩᑦ 
ᐊᕐᕌᒍᑕᒫᑦ ᖁᕕᐊᓲᑎᖃᖃᑦᑕᕐᑐᑦ ᓄᓇᕗᒥᑦ ᐊᕐᓇᓂᒃ, ᓱᕈᓯᕐᓂᒃ, ᐊᒻᒪ ᐃᓚᒌᓕᒃ. ᑕᒪᑐᒪᓂ 
ᐊᕐᕌᒍᒥ ᐅᓇ ᐱᓕᕆᔾᔪᑎᐅᔪᖅ “ᐊᖏᕐᕋᖅ ᐃᓚᒌᖕᓂᐅᕗᒻ” ᓴᖅᑭᔮᖅᑎᑦᑎᒃᑲᓐᓂᕋ)ᒃᖢᑎᒃ 
ᐃᓚᒌᖕᓂᒃᑯᑦ ᖃᓄᐃᙱᑦᑎᐊᕐᓂᖅ ᐱᒻᒪᕆᐊᓘᓂᖓᓂᒃ ᓄᓇᕗᒥᑦ.  

ᐃᖅᑲᓇᐃᔭᖃᑎᒋᔭᕗᑦ ᐅᑯᓇᓂ ᐃᓄᓕᕆᔨᒃᑯᓐᓂᒃ ᐱᓕᕆᐊᖃᕐᒥᖕᒪᑕ ᐅᔾᔨᕈᓱᓕᕐᑎᑦᑎᓂᕐᒥᒃ 
ᖃᓄᐃᓕᐅᕈᑎᐅᕙᓪᓕᐊᔪᓂᒃ ᐅᕙᓂ ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓᓂᒃ.  

ᑐᓴᒐᒃᓴᐃᑦ ᐊᑭᓐᓇᒥᐅᑕᓂᒃ ᐊᒻᒪ ᑎᑎᕋᕐᕕᒃᓴᓂᒃ ᐊᐅᓪᓚᖅᑎᑕᐅᓚᐅᕐᑐᑦ ᓄᓇᓕᖕᓂᒃ ᐃᓚᒌᓂᒃ 
ᖃᓄᐃᑦᑕᐃᓕᑎᑦᑎᓂᕐᒧᑦ ᑎᑎᕋᕐᕕᖕᓂᒃ ᓄᓇᕗᒥᑦ. ᖃᐅᔨᒋᐊᕈᑎᐅᓂᐊᕐᑐᑦ ᐅᑯᑎᒎᓇᖅ 
ᐊᕕᒃᑐᕐᓯᒪᓂᒃᑯᑦ ᑎᑎᕋᕐᕕᖕᓂ, ᖃᕋᓴᐅᔭᒃᑯᑦ ᑎᑎᖃᑎᒍᑦ ᑕᐃᒪᓐᓇᓗ ᐃᓚᖃᕐᓗᑎᒃ ᖃᕋᓴᐅᔭᒃᑯᑦ 
ᓴᖅᑭᔮᓂᐊᖅᖢᓂ ᑎᑎᕋᕐᕕᒃᓴᕆᑎᑕᐅᔪ ᐊᑦᑕᑕᐅᑎᖃᕐᓗᑎᒡᓗ.  

ᐅᑯᐊ ᐅᖃᓕᒫᒐᒃᓴᐃᑦ ᐊᑐᐃᓐᓇᐅᓕᕐᑐᑦ ᐅᓪᓗᒥ.  

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐸᐅᒃᑑᑎᒃᑯᑦ ᖁᕕᐊᓱᒃᑎᐊᕐᑐᑦ ᐅᑯᐊ ᒪᓕᒐᓕᕆᔨᒃᑯᑦ 
ᐊᑐᐃᓐᓇᐅᓕᖅᑎᑦᑎᓂᖏᓐᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓂᕐᒧᑦ ᒪᓕᒐᖅᓂᒃ 
ᐃᓚᒋᔭᐅᓂᐊᕐᓗᓂ ᑭᒃᑯᓕᒫᓂᒃ ᐅᔾᔨᕌᓱᓕᖅᑎᑦᑎᓂᕐᒧᑦ ᐱᓕᕆᐊᑦᑎᓐᓄᑦ.  

ᐅᓇ ᐱᒋᐊᖅᑎᑕᐅᒻᒪᕆᓚᐅᕐᑎᓐᓇᒍ, ᐅᑯᐊ ᐃᓚᐅᖕᒪᑕ ᑲᑎᒪᔨᐅᔪᑦ ᐊᒻᒪ ᐃᑲᔪᑎᐅᕙᒃᑐᑦ 
ᐅᑯᓇᙵᑦ ᑲᒪᑦᓯᐊᖅᑐᑦ ᓄᓇᕗᒥᑦ ᐃᑲᔪᖅᑕᐅᔪᒪᓂᕐᒧᑦ ᐅᖄᓚᕝᕕᒃᒥ ᐅᓪᓗᒥ. ᑲᒪᑦᓯᐊᖅᑐᑦ 
ᑐᑭᖃᖅᑐᖅ “ᐃᓄᐃᑦ ᐊᓯᖏᓐᓂᒃ ᐃᑲᔪᕈᒪᑦᑎᐊᖅᑐᑦ”; ᐅᓇ ᐱᒻᒪᕆᐊᓗᒃ ᐱᔨᑦᑎᕋᐅᑎ 
ᐱᒋᐊᖅᑕᐅᓚᐅᕐᓯᒪᔪᖅ ᐃᑲᔪᖅᑎᓄᑦ ᐃᖃᓗᖕᓂ 1990-ᒥ. ᐅᓪᓗᒥ ᐱᔨᑦᑎᕋᐅᑎᖃᖅᑐᑦ 
ᐱᒻᒪᕆᒃᑐᒥ ᖃᖓᓕᒫᑦᑎᐊᖅ 24/7 ᒪᑐᐃᖓᓪᓗᓂ ᐃᓄᖕᓄᑦ ᓈᒻᒪᙱᓕᐅᕈᑎᖃᖅᑐᓄᑦ 
ᐃᑲᔪᖅᑕᐅᔪᒪᔪᓄᓪᓗ. 

ᔮᓐ ᐊᒻᒪ ᐊᐅᓚᑦᑎᔨᐅᖃᑎᕗᑦ ᐅᕙᓐᓂ ᐃᓚᐅᓇᔭᕐᑐᖅ ᑖᒃᑯᐊ ᐱᓕᕆᓂᕆᕙᒃᑕᖏᓐᓄᑦ ᐊᒻᒪ 
ᐱᓇᓱᒻᒪᕆᖕᓂᖏᓐᓄᑦ ᑕᒪᕐᒥᑦᑎᐊᕐᓗ ᐃᑲᔪᕐᓂᒨᖓᓪᓗᓂ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐃᓕᓴᖅᓯᓯᒪᓪᓚᕆᒃᑐᑦ ᐃᑲᔪᖅᑕᐅᔪᒪᔪᓄᑦ ᐅᖄᓚᕝᕕᐅᕙᒃᑐᑦ ᑲᑐᔾᔨᖃᑎᒌᖏᑦ ᑖᒃᑯᐊ 
ᒪᓕᒐᓕᕆᔨᒃᑯᑦ ᒪᓕᒐᖏᓐᓂᒃ ᐃᑲᔪᖅᑎ ᐃᓕᓴᕆᔭᐅᓯᒪᑎᓪᓗᒋᑦ.  

ᒫᓐᓇᓕ ᐱᒋᐊᖅᑎᑕᐅᓕᕐᓂᐊᕐᓂᖓ ᐅᓇ ᐊᑐᐃᓐᓇᖃᓕᕐᓂᖅ ᒪᓕᒐᓕᕆᓂᕐᒥᒃ ᐃᓚᒌᓂᒃ 
ᐋᓐᓂᖅᓱᐃᕆᓂᕐᒧᑦ ᐊᑐᖅᑕᐃᓕᑎᑦᑎᓂᕐᒥᒃ ᓄᓇᕗᒥᑦ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ 
ᐱᓕᕆᐊᒥ!  

ᐱᒋᐊᕐᕕᖃᖅᖢᓂ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᓐᓂᒃ, ᐅᓇ ᐅᔾᔨᕈᓱᓕᖅᑎᑦᑎᓂᕐᒧᑦ 
ᐱᓕᕆᐊᒃᓴᖅ ᐋᖅᑭᒃᑕᐅᓯᒪᔪᖅ ᑐᑭᒧᐊᖅᑕᐅᕙᓪᓕᐊᓪᓗᑎᒃ ᖃᐅᔨᒪᓂᕐᒧᑦ ᑲᑎᒪᔨᕋᓛᓄᑦ ᐅᑯᐊ 
ᓄᓇᕗᒻᒥᐅᑦ ᐱᔪᓐᓇᖁᓪᓗᒋᑦ ᐃᒪᓐᓇ:  

1. ᖃᐅᔨᒪᓕᕈᓐᓇᕐᓂᖅ ᐋᓐᓂᕐᓱᐃᕆᓂᖅᑕᖃᕐᓂᕐᒥᒃ (ᐃᒻᒥᖕᓄᓪᓘᓐᓃᑦ ᐊᓯᖏᓐᓂᒡᓘᓐᓃᑦ 
ᖃᐅᔨᒪᔭᖏᓐᓂᒃ ᐅᕝᕙᓘᓐᓃᑦ ᓄᖃᖅᑲᑎᒋᔭᐅᓂᕐᒧ ᐊᖅᑯᓵᖅᑐᒧᑦ ᐊᒻᒪ 
“ᖃᓄᐃᓕᐅᕐᓂᐊᕆᐊᒃᓴᖅ ᖃᐅᔨᒪᓗᐊᙱᓐᓇᒪ”; “ᐃᑲᔪᕈᒪᒐᓗᐊᖅᖢᖓ ᑭᓯᐊᓂ 
ᖃᐅᔨᒪᙱᓐᓇᒪ ᖃᓄᖅ” – ᐅᑯᐊ ᐃᒃᐱᒍᓱᖕᓂᒻᒪᕆᐅᔪᖅ); ᐊᒻᒪ  

2. ᑭᒃᑯᓕᒫᓂᒃ ᑐᑭᓯᕚᓪᓕᖅᑎᑦᑎᓂᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓂᕐᒧᑦ 
ᒪᓕᒐᖅᒥᒃ ᐊᒻᒪ ᐊᓯᖏᓐᓂᒃ ᐊᓯᐊᒎᕈᑎᐅᔪᓐᓇᖅᑐᓂᒃ ᖃᓄᐃᓕᐅᕈᑎᒃᓴᓄᑦ ᐃᓚᒋᓪᓗᒍ 
ᒪᓕᒐᓕᕆᓂᒃᑰᕈᓐᓇᕐᓂᖅ.  

ᐊᔾᔨᒌᙱᑦᑑᑎᓂᒃ ᖃᓄᐃᓕᐅᕈᑎᒃᓴᐅᔪᓐᓇᕐᓂᐊᖅᑐᑦ ᑐᓴᐅᒪᔾᔪᑎᓃᓐᓂᐊᖅᑐᑦ, ᒪᑯᐊᓗ 
ᖃᓄᐃᓕᐅᕐᓇᐃᑦ, ᐆᑐᓇᖅ ᐅᓪᓗᒥ ᐱᒋᐊᖅᑎᑕᐅᔪᒥᒃ ᐊᒻᒪᓗ ᐃᖃᓗᒃᑑᑦᑎᐊᕐᒥ ᐅᓪᓗᒥᒃᑲᓐᓂᖅ 
ᐊᐅᓚᑕᐅᓗᓂ ᐱᓕᕆᖃᑎᑦᑎᓐᓂᒃ ᒪᓕᒐᓕᕆᔨᒃᑯᓐᓂᒃ. ᐊᒻᒪᓗ ᐊᑭᓐᓇᕐᒥᐅᑕᑦ, ᖃᕋᓴᐅᔭᒃᑯ 
ᓴᖅᑭᔮᖅᖢᑎᒃ ᐅᖃᓪᓚᑲᑕᒃᑐᑦ (ᓄᓇᓕᖕᓃᑦᑐᓄᑦ ᑕᑯᔭᐅᔪᓐᓇᕐᓂᐊᖅᑐᓂᒃ), ᐅᖃᐅᓯᖏᑦᑎᒍᑦ 
ᐃᑲᔪᕈᑎᒃᓴᐃᑦ, ᓄᓇᓕᖕᓄᐊᑲᑕᖕᓂᖅ ᐊᒻᒪᓗ ᐱᓕᕆᐊᕆᔭᐅᓯᒪᔪᖅ ᕙᐃᔅᐳᒃᑯᑦ 
ᐱᒋᐊᖅᑕᐅᓂᐊᕐᒥᔪᒥᒃ ᐅᓪᓗᒥ! ᑐᙵᓱᒃᑎᑉᐸᔅᓯ ᑖᔅᓱᒥᖓ ᖃᐅᔨᒋᐊᖁᓪᓗᓯ, ᐱᐅᒋᓗᒍ, ᐊᓯᔅᓯᓐᓄ 
ᑕᑯᔭᐅᔪᓐᓇᖅᑎᓪᓗᒍ ᐊᒻᒪ ᖃᐅᔨᒋᐊᖃᑦᑕᕐᓗᓯ ᖃᓄᐃᓕᐅᕈᑎᐅᕙᓪᓕᐊᓂᐊᖅᑐᓂᒃ ᐊᕐᕌᒎᑉ 
ᐃᓗᐊᓂ.  

ᐱᓕᕆᐊᖃᕐᒥᒐᑦᑕ ᐋᖅᑭᒃᓱᐃᓇᓱᒃᖢᑕ ᓇᐃᑦᑐᒥᒃ ᑕᕐᕆᔭᒐᐅᓂᐊᖅᑐᒥᒃ ᐅᓂᒃᑳᓕᐊᕕᓂᕐᓂᒃ 
ᑎᓴᒪᓂᒃ ᐊᕐᓇᓂᒃ ᐊᒻᒪᓗ ᑕᒪᑐᒥᖓ ᐱᓕᕆᐊᖃᖅᐸᓪᓕᐊᔾᔪᑎᖏᓐᓂᒃ 
ᐱᑦᑎᐊᖃᑦᑕᐅᑎᕙᙱᓐᓂᕐᒥᒃ ᐊᒻᒪ ᐃᓚᒌᓂᒃ ᐋᓐᓂᖅᓱᐃᕆᓗᐊᖅᐸᒃᑐᓂᒃ. ᐅᓂᒃᑳᖏᑦ ᓴᙱᓂᕐᒥ 

ᐅᖃᐅᓯᖃᕆᕗᑦ – ᐅᓇ ᓇᐃᑦᑐᖅ ᑕᕐᕆᔭᒐᒃᓴᖅ ᓴᖅᑭᑎᑦᑎᓯᒪᔪᖅ ᑖᒃᑯᐊ ᐊᕐᓇᐃᑦ 
ᐅᓂᒃᑲᐅᓯᖏᓐᓂᒃ. ᐃᓱᒪᒐᑦᑕ ᓴᖏᓂᖏᑦ ᐊᒻᒪ ᐅᓂᒃᑳᖏ ᐃᑲᔪᕈᑎᐅᓂᐊᕐᓗᑎᒃ ᑭᓇᑐᐃᓐᓇᕐᒥ 
ᐋᓐᓂᖅᓱᐃᔪᓃᑦᑐᓂᒃ ᐊᒻᒪᓗ ᐃᑲᔪᖅᑕᐅᔪᒪᓕᕈᓐᓇᕐᓗᑎᒃ ᐱᔭᕆᐊᖃᖅᑕᖏᓐᓄᒃ ᐊᒻᒪ 
ᐃᑲᔪᖅᑕᐅᔭᕆᐊᖃᕐᓂᖏᑦᑎᒍᑦ.  

ᐃᓕᔅᓯᓐᓂ ᑕᐅᑐᖁᔨᒐᑦᑕ ᐃᓚᖓᓂ ᑕᕐᕆᔭᒐᓕᐊᖑᓯᒪᔪᒥᒃ.  

(ᓇᐃᑦᑐᑦ ᓴᖅᑭᔮᖅᑎᑦᑎᔪᑦ ᐃᓚᐃᓐᓇᖏᓐᓂᒃ ᐅᓂᒃᑳᖅᑐᓂᒃ ᐱᖓᓱᓂᒃ ᐊᓂᒍᐃᓯᒪᔪᓂᒃ) 

ᐊᒃᓱᐊᓗᒃ ᖁᔭᒋᔭᕗᑦ ᐊᕐᓇᐃᑦ ᐊᑐᖅᓯᒪᓂᑯᑦ ᐅᓂᒃᑳᕈᓐᓇᓚᐅᕐᒪᑕ ᐊᒻᒪᓗ 
ᒪᓂᑐᐃᓐᓇᕈᓐᓃᕐᓂᖏᓐᓂᒃ ᐊᒻᒪᓗ ᐅᓂᒃᑳᖏᓐᓂᒃ ᑐᓴᖅᑎᑦᑎᔪᓐᓇᕐᓂᖏᓐᓂᒃ ᑕᕐᕆᔭᒐᖅᑎᒍᑦ 
ᐊᒻᒪ ᖃᐅᔨᓴᕈᑎᒋᔭᑦᑎᓐᓄᑦ.  

ᖁᔭᓐᓇᒦᒃ ᐅᕙᑦᑎᓐᓂ ᐃᓚᐅᔪᓐᓇᕋᔅᓯ. ᑕᒪᑦᑕᑦᑎᐊᖅ ᐅᕙᓂ ᐃᒡᓗᕈᓯᕐᒥ ᐊᑐᓂ 
ᖃᓄᐃᓕᐅᕈᑎᒃᓴᖃᖅᑐᒍᑦ ᓴᙱᒃᑎᐹᓪᓕᖅᑎᑦᑎᓂᕐᒥ ᓄᓇᕗᒻᒥᐅᓂᒃ ᖃᐅᔨᒪᓕᕈᓐᓇᕐᓗᑎᒃ 
ᖃᓄᐃᓕᐅᖅᑕᐅᔾᔪᑎᓂᒃ ᐊᒻᒪ ᑐᓴᐅᒪᑎᑦᑎᓂᕐᒥᒃ ᑕᒪᑐᒥᖓ ᐱᓕᕆᐊᖃᕈᓐᓇᕐᓂᕐᒥᒃ ᐊᒻᒪᓗ 
ᐃᑲᔪᖅᑐᐃᔨᑕᖃᕐᓂᖓᓂᒃ.  

ᐱᓕᕆᐊᑦᑎᓐᓂᒃ ᑲᔪᓯᔭᕆᐊᖃᕋᑦᑕ ᐱᓕᕆᖃᑎᒌᖏᓐᓇᕐᓗᑕ ᑭᓇᑐᐃᓐᓇᖅ ᖃᐅᔨᒪᔪᓐᓇᕐᓂᐊᕐᒪᑦ 
ᐅᓗᕆᐊᓇᖅᑐᒦᑦᑕᕆᐊᖃᙱᓐᓂᖏᓐᓂᒃ ᐋᓐᓂᖅᓱᖅᑕᐅᓐᓇᖅᑐᒥᓪᓘᓐᓃᑦ.  

ᐊᑏᑐᖅ ᐅᕙᑦᑎᓐᓂ ᐃᓚᐅᑲᑕᐃᓐᓇᕆᑦᑎ.  

 


